
Dikjarazzjoni bil-miktub dwar il-projbizzjoni tal-użu tas-sustanza kimika fil-
produzzjoni tal-plastik bisphenol A fil-fliexken tat-trabi

Il-Parlament Ewropew,

– wara li kkunsidra l-Artikolu 116 tar-Regoli ta' Proċedura tiegħu,

A. billi l-bisphenol A huwa użat fil-produzzjoni tat-tip ta' plastik magħruf bħala polikarbonat, 
li huwa użat f'għadd kbir ta' prodotti ta' kuljum, fosthom il-fliexken tat-trabi, il-fliexken 
tal-ilma u fl-ippakkjar tal-ikel (il-kisja tal-plastik fuq il-laned),

B. billi studju Amerikan ppubblikat dan l-aħħar fil-ġurnal "Reproductive Toxicology" 
jissuġġerixxi li l-bisphenol A huwa fattur li jikkontribwixxi għal għadd ta' mardiet 
assoċjati mal-istil tal-ħajja; pereżempju, il-konċentrazzjoni tal-bisphenol A fl-urina kienet 
assoċjata mal-inċidenza tal-mard kardjovaskulari u mad-dijabete,

C. billi bosta studji wrew li l-bisphenol A saħansitra f'dożi żgħar jista' jaffettwa l-iżvilupp u l-
funzjoni tal-moħħ, b'mod partikolari l-kapaċità għat-tagħlim,

D. billi r-riċerka turi li l-bisphenol A jagħmel ħsara lill-utru fl-annimali tat-twelid, u li hemm 
ir-riskju li l-istess jista' jiġri fil-bnedmin,

E. billi ħafna fliexken tal-plastik tat-trabi għandhom il-bisphenol A, u billi t-trabi huma 
esposti għal sustanzi karċinoġeni kuljum meta jixorbu l-ħalib jew l-ilma mill-fliexken bil-
gażażi, 

F. billi l-Kanada dalwaqt se tipprojbixxi l-fliexken tat-trabi li jkollhom il-bisphenol A,

1. Jistieden lill-Kummissjoni biex tipprojbixxi l-użu tas-sustanza kimika fil-produzzjoni tal-
plastik bisphenol A fil-fliexken tat-trabi;

2. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji lill-Kummissjoni, lill-gvernijiet u lill-parlamenti tal-Istati Membri, u 
lill-Kunsill.


